
serbe. Më në fund, e varrosën në varrezat e 
Brekocit/Brekovac, më 16.07.1998.
Burimet: ICTY, IT-02-54 (S. Miloše­
vić), Ex.D.300.78, FDH-30599; H. Hasani, 
Dëshmorët.., FDH-25596; J. Martinsen, Regji­
stri.., FDH-26092.

Ali (Myftar) Hasanaj
(16.06.1919, shqiptar nga Hereçi/Ereč, komuna 
e Gjakovës/Đakovica, bujk, dy fëmijë)

Edhe pas shpërthimit të luftës, Aliu kohë 
pas kohe e dërgonte bagëtinë në kullotë. Me 
një rast, policët serb që ishin të pozicionuar 
në kodrën mbi Hereç/Ereč, nga ku e 
kontrollonin fshatin, kanë hapur zjarr dhe 
e kanë plagosur një lopë në vesh. Në datën 
15.07.1998, Aliu për të katërtën ditë me 
radhë ka shkuar për të shprehur ngushëllimet 
te shtëpia e Ali Sahitit [Hereç/Ereč], i cili i 
kishte hapur dyert me rastin e vrasjes së 20 
burrave nga Hereçi/Ereč, Sllupi/Slup dhe 
Dujaka/Dujak te posti ushtarak i Koshares/
Košare [të shikohet regjistrimi]. Nuk u kthye 
më në shtëpi. Trupin e tij të pajetë e kanë 
gjetur në afërsi të shtëpisë së Tahir Zenelit. 
E kishin vrarë me armë zjarri. Familjarët 
e kanë varrosur në livadh, ku u varrosën 
edhe burra të tjerë të vrarë në Koshare/
Košare. Pas lufte, mbetjet mortore të Aliut 
u rivarrosën në Varrezat e Dëshmorëve të 
Luftës në Hereç/Ereč.
Burimet: deklarata M.H, FDH-40623; J. 
Osmani, Krimet.., I, 293.

Zdravko (Krsto) Radunović
(16.09.1955, malazez nga Peja/Peć, inspektor 
komunal, tre fëmijë)

Si zakonisht, Zdravko ka shkuar në punë 
në Gjakovë/Đakovica më 16.07.1998, së 
bashku me mikun e tij, Budo Vlahović. 
Nga ora 14:30, ata u nisën nga Gjakova/
Đakovica për në fshatin Dobrixhë/Dobrić 
për ta vizituar farefisin e Zdravkos, i cili di­
sa ditë më parë kishte përjetuar disa pro­
bleme me UÇK-në. Në rrugë e sipër drejt 
Dobrixhës/Dobrić [rruga Gjakovë/Đako­
vica - Deçan/Dečani], në fshatin Dujakë/
Dujak, ata u ndalën nga dy pjesëtarë të 
UÇK-së [emrat e tyre janë të njohur për 
FDH]. Budoja ia arriti që të ikte me vrap, 

por Zdravkon pjesëtarët e UÇK-së e kapën, 
e futën në makinë dhe e çuan në shtabin e 
UÇK-së në Gllogjan/Glođane. Nga mesi i 
muajit shtator të vitit 1998, trupi i tij u gjet 
te Liqeni i Radoniqit/Radonjićko jezero. 
Bashkëshortja e Budos, Momirka, ka ma­
rr pjesë në identifikimin e rrobave të vik­
timave të gjetura në Liqenin e Radoniqit/
Radonjićko jezero [hoteli Pashtrik/Paštrik, 
Gjakovë/Đakovica], por, në mesin e tyre, 
ajo nuk i ka njohur rrobat e bashkëshortit 
të zhdukur. Në muajin janar të vitit 1999, 
policia serbe e ka njoftuar familjen se i kis­
hte arrestuar dy pjesëtarë të UÇK-së, të 
cilët e kishin ndaluar Zdravkon dhe Bu­
don. Sipas policisë, ata kishin deklaruar se 
ai ishte vrarë dhe trupi i tij ishte hedhur në 
afërsi të Liqenit të Radoniqit/Radonjićko 
jezero. Në datën 22.10.2004, Komisioni për 
Persona të Zhdukur i Republikës së Serbisë 
e ka njoftuar Momirken se trupi i Zdrav­
kos ishte identifikuar. Familja i ka pranu­
ar mbetjet e tij mortore në vendkalimin e 
Merdares/Merdare, më 28.10.2004. Një 
ditë më vonë, ai u varros në varrezat e Pa­
raqinit. 
Burimet: deklarata M.R, FDH-5578; ICTY, 
IT-04-84 (R. Haradinaj dhe të tjerë), aktgjykimi, 
3.04.2008, 177-179, FDH-27349; OMPF, Mbe­
tjet.., FDH-15297; KKMKRFJ, Personat.., FDH-
10832; Z. Stijović, Kosmet.., 112-113; FDH, Fati 
i serbëve.., 10, FDH-14277.

Naim (Bislim) Osmani
(25.06.1966, shqiptar nga Mitrovica/Kosovska 
Mitrovica)

Për herë të fundit Naimin e kishin parë të 
gjallë më 17.07.1998 në Morinë/Morina, 
në vendin e quajtur Qafa e Morines. Në 
regjistrin e të zhdukurve të administruar 
nga KNKK-ja, rasti i tij është evidentuar në 
lëndën me numër BLG-802856-01. 
Burimi: KNKK, Persona të zhdukur.., FDH-
9795. 

Avdyl (Brahim) Hasani
(26.06.1926, shqiptar nga Smolica/Smonica, 
komuna e Gjakovës/Đakovica, bujk, tetë fëmijë, 
pjesëtar i UÇK-së)

Avdyli me djemtë Rexhën dhe Hakiun, si 


